
Annotatsiya: Mazkur maqolada umumta’lim maktablari voleybol sport to‘garagi mashg‘ulotlarida harakatli o‘yinlardan 
foydalanishning pedagogik va metodik jihatlari tahlil qilindi. Harakatli o‘yinlarni o‘quvchilarning yosh hamda psixofiziologik 
xususiyatlariga mos ravishda tanlash zarurligi ilmiy asoslandi. 5–6 va 7–8-sinf o‘quvchilari uchun mos o‘yinlar tizimlashti­
rilib, ularning voleybolning asosiy texnik elementlari – to‘pni o‘yinga kiritish, uzatish, qabul qilish va mo‘ljalga olish ko‘nik­
malarini shakllantirishdagi ahamiyati ochib berildi. Tadqiqot natijalari harakatli o‘yinlardan tizimli foydalanish mashg‘ulot 
jarayonining samaradorligini oshirish, jismoniy sifatlarni rivojlantirish hamda o‘quvchilarning sportga bo‘lgan motivatsi­
yasini kuchaytirishga xizmat qilishini ko‘rsatdi. Maqolada amaliy tavsiyalar ham ishlab chiqildi.

Kalit so‘zlar: voleybol sport to‘garagi, harakatli o‘yinlar, texnik ko‘nikmalar, jismoniy sifatlar, yosh xususiyatlari, mashg‘ulot 
samaradorligi.
Abstract: The article analyzes the pedagogical and methodological aspects of using active games in school volleyball 
club training sessions. The necessity of selecting games according to students’ age and psychophysiological character­
istics is scientifically substantiated. Active games for grades 5–6 and 7–8 are systematized, and their role in developing 
fundamental volleyball technical elements – serving, passing, receiving, and targeting skills – is revealed. The results 
indicate that systematic use of active games enhances the effectiveness of the training process, contributes to the devel­
opment of physical qualities, and increases students’ motivation for sports activities. Practical recommendations for orga­
nizing training sessions are also presented.

Key words: volleyball club, active games, technical skills, physical qualities, age characteristics, training effectiveness.
Аннотация: В статье проанализированы педагогические и методические аспекты использования подвижных 
игр на занятиях школьного волейбольного кружка. Научно обоснована необходимость подбора игр с учетом воз­
растных и психофизиологических особенностей учащихся. Систематизированы подвижные игры для 5–6 и 7–8 
классов и раскрыта их роль в формировании основных технических элементов волейбола – подачи, передачи, 
приема и целевого удара. Результаты исследования показали, что систематическое использование подвижных 
игр способствует повышению эффективности учебно-тренировочного процесса, развитию физических качеств 
и усилению мотивации учащихся к занятиям спортом. В работе представлены практические рекомендации по 
организации занятий.

Ключевые слова: волейбольный кружок, подвижные игры, технические навыки, физические качества, воз­
растные особенности, эффективность тренировочного процесса.

KIRISH
Bugungi kunda umumta’lim maktablarida o‘quvchilarning jismoniy faolligini oshirish, ularni sog‘lom turmush 

tarziga yo‘naltirish hamda sportga bo‘lgan qiziqishini kuchaytirish ta’lim tizimining ustuvor vazifalaridan biri 
hisoblanadi [4]. Ushbu jarayonda sport to‘garaklari, xususan maktab voleybol sport to‘garaklari o‘quvchilarning 
jismoniy tayyorgarligini rivojlantirish, sportga oid texnik ko‘nikmalarni shakllantirish va bo‘sh vaqtini mazmunli 
tashkil etishda muhim pedagogik ahamiyat kasb etadi.Voleybol sport to‘garaklari mashg‘ulotlarining samarador­
ligini ta’minlashda zamonaviy pedagogik yondashuvlar bilan bir qatorda o‘quvchilarning yosh va psixofiziologik 
xususiyatlariga mos metodlardan foydalanish alohida ahamiyatga ega. 

Shu jihatdan harakatli o‘yinlar jismoniy tarbiya va sport mashg‘ulotlarida eng samarali pedagogik vosita­
lardan biri sifatida e’tirof etiladi. Harakatli o‘yinlar mashg‘ulot jarayonini faollashtiradi, o‘quvchilarning diqqatini 
jamlashga yordam beradi hamda voleybolning asosiy texnik elementlarini o‘zlashtirishni yengillashtiradi [2].

MAVZUGA OID ADABIYOTLAR SHARHI
Ilmiy-pedagogik adabiyotlar tahlili shuni ko‘rsatadiki, harakatli o‘yinlardan foydalanish masalasi ko‘plab 

mahalliy va xorijiy tadqiqotchilar tomonidan o‘rganilgan. Jumladan, Usmonxo‘jayev va hammualliflar [8,9] 
tomonidan ishlab chiqilgan harakatli o‘yinlar tasnifi maktab sharoitida sport mashg‘ulotlarini tashkil etishda 
muhim metodik manba hisoblanadi.

Saidnazarov [7] esa harakatli o‘yinlarning texnik ko‘nikmalarni shakllantirish, jamoaviy hamkorlikni rivojlan­
tirish hamda mashg‘ulot samaradorligini oshirishdagi pedagogik imkoniyatlarini ilmiy jihatdan asoslab beradi. 
Shuningdek, so‘nggi yillarda olib borilgan tadqiqotlarda harakatli o‘yinlardan voleybol mashg‘ulotlarida foyda­
lanish o‘quvchilarning texnik-taktik ko‘nikmalarini mustahkamlashda samarali ekanligi qayd etilgan [6]. Biroq 
mavjud ilmiy manbalarda harakatli o‘yinlarning maktab voleybol sport to‘garaklari faoliyatiga moslashtirilgan 
holdagi tizimli yondashuvi yetarli darajada yoritilmagan.

Maqolaning maqsadi: maktab voleybol sport to‘garaklari mashg‘ulotlarida harakatli o‘yinlardan foydala­
nishning pedagogik imkoniyatlarini aniqlashdan iborat.Mazkur maqsadga erishish uchun quyidagi vazifalar 
belgilandi:harakatli o‘yinlarning voleybol mashg‘ulotlaridagi pedagogik ahamiyatini asoslash;o‘quvchilarning 
yosh va psixofiziologik xususiyatlariga mos harakatli o‘yinlarni tanlash; mashg‘ulot jarayonida harakatli o‘yin­
lardan foydalanish bo‘yicha amaliy tavsiyalar berish.

TADQIQOT METODOLOGIYASI
Mazkur maqola umumta’lim maktablarida voleybol sport to‘garagini tashkil etish jarayonini metodik jihatdan 

tahlil qilish asosida tayyorlandi. Ish jarayonida ilmiy-pedagogik adabiyotlar tahlili, normativ-huquqiy hujjatlarni 
o‘rganish, taqqoslash va umumlashtirish usullaridan foydalanildi. Harakatli o‘yinlar yosh xususiyatlari, jismoniy 
tayyorgarlik darajasi va voleybolning asosiy texnik elementlariga mosligi nuqtai nazaridan tanlab olindi hamda 
tizimlashtirildi. O‘yinlar 5–6 va 7–8-sinf o‘quvchilari uchun alohida guruhlarga ajratildi. Metodik modellashtirish 
asosida harakatli o‘yinlarning voleybol mashg‘ulotlari samaradorligiga ta’siri tahlil qilindi. Tanlangan o‘yinlar 
orqali to‘pni o‘yinga kiritish, uzatish, qabul qilish va mo‘ljalga olish kabi texnik ko‘nikmalarni shakllantirish 
imkoniyatlari ko‘rib chiqildi.

Harakatli o‘yinlarning voleybol mashg‘ulotlaridagi ahamiyati. Harakatli o‘yinlar jismoniy tarbiya va sport 
mashg‘ulotlarida samarali pedagogik vositalardan biri hisoblanadi. Ular o‘quvchilarning jismoniy faolligini 
oshirish, asosiy jismoniy sifatlarni rivojlantirish hamda mashg‘ulot jarayonini faollashtirishga xizmat qiladi. 
Voleybol mashg‘ulotlarida harakatli o‘yinlardan foydalanish o‘quvchilarning texnik-taktik ko‘nikmalarini shakl­
lantirish, o‘yinga moslashish, tezkor qaror qabul qilish va jamoaviy hamkorlikni rivojlantirishga ijobiy ta’sir 
ko‘rsatadi.

Harakatli o‘yinlarning pedagogik ahamiyati shundaki, ular mashg‘ulot jarayonini qiziqarli va interaktiv 
shaklda tashkil etish imkonini beradi. O‘quvchilar o‘yin faoliyati orqali to‘pni uzatish, qabul qilish, zarba berish va 
blok qo‘yish kabi voleybolning asosiy texnik elementlarini tabiiy tarzda o‘zlashtiradilar. Shu bilan birga, harakatli 
o‘yinlar jamoaviylik, raqobatbardoshlik va o‘zaro muloqot ko‘nikmalarini shakllantiradi [1].

TAHLIL VA NATIJALAR 
Nazariy tahlillar shuni ko‘rsatadiki, harakatli o‘yinlar mashg‘ulotlarni o‘quvchilarning yosh va psixofiziologik 

xususiyatlariga moslashtirish imkonini beradi[2,5]. Ular orqali muvozanat, tezlik, koordinatsiya, diqqatni jamlash 
va tezkor fikrlash qobiliyatlari rivojlanadi. Bundan tashqari, harakatli o‘yinlar mashg‘ulot jarayonida ijobiy emot­
sional muhitni shakllantirib, o‘quvchilarning sport faoliyatiga bo‘lgan qiziqishi va motivatsiyasini oshiradi.

Umuman olganda, voleybol sport to‘garagi mashg‘ulotlarida harakatli o‘yinlardan tizimli foydalanish o‘quv­
chilarning jismoniy tayyorgarligini rivojlantirish bilan bir qatorda texnik-taktik ko‘nikmalarni samarali shakllanti­
rishga xizmat qiladi. Shu bois, harakatli o‘yinlar voleybol mashg‘ulotlarining muhim tarkibiy qismi hisoblanadi.

Harakatli o‘yinlarni yosh xususiyatlariga ko‘ra tasniflash. Voleybol sport to‘garagi mashg‘ulotlarida 
qo‘llaniladigan harakatli o‘yinlar o‘quvchilarning yosh, jismoniy tayyorgarlik darajasi va psixofiziologik xusu­
siyatlarini inobatga olgan holda guruhlarga ajratildi. Har bir o‘yin voleybol texnik elementlarini shakllantirish 
hamda muayyan jismoniy sifatlarni rivojlantirishga yo‘naltirilgan.

Qaytishi bilan ur. Devordan taxminan 3–5 metr uzoqlikda kegli yoki savatcha joylashtiriladi. O‘yinchi to‘pni 
devorga otadi va devordan qaytgan to‘p nishonga tegishi kerak. Nishonga tegsa 1 ochko beriladi. Har bir 
ishtirokchiga 5 tadan imkoniyat beriladi. Eng ko‘p ochko to‘plagan o‘yinchi g‘olib deb topiladi [2].

Orqadan ot va ilib ol. O‘yinchi ikki qo‘li bilan to‘pni orqa tomonda ushlab turadi, oldinga egilib to‘pni boshi 
ustidan oldinga otadi va keyin havodan tushayotgan to‘pni ilib oladi. Har bir ishtirokchiga 7–9 tadan imkoniyat 
beriladi. To‘pni eng ko‘p ushlab olgan o‘yinchi g‘olib bo‘ladi [3]. 

Himoyadan hujumga. O‘quvchilar ikki jamoaga bo‘linishadi. Maydonda jamoalar 15 metr uzoqlikda chiziq 
bo‘ylab joylashadilar. Bir jamoaning har bir o‘yinchisida to‘p bo‘ladi. Signaldan so‘ng o‘yinchilar qarshi jamoa 
o‘yinchilariga to‘pni uloqtirib, raqibga tekkizishlari kerak bo‘ladi. Qarshi jamoa esa to‘pni ushlab olishi kerak. 
To‘pni ushlay olmagan o‘yinchi o‘yinni tark etadi. Jamoalar navbat bilan to‘plarni otishadi. O‘yinchilari birinchi 
tugagan jamoa mag‘lub bo‘ladi [2].

To‘pni aniq oshir. Mazkur o‘yinda voleybol maydonchasining chap tomoniga stul (yoki belgilangan nishon) 
o‘rnatiladi. O‘yinchilar navbat bilan to‘pni maydonning o‘ng tomonidan voleybol to‘ri ustidan oshirib, belgilangan 
stulga aniq tekkizishga harakat qiladilar. Har bir ishtirokchiga 5 tadan urinish imkoniyati beriladi. Berilgan 
urinishlar davomida nishonga eng ko‘p marta aniq zarba bergan o‘yinchilar g‘olib deb topiladi [5].

Doira ichida to‘p. O‘yin jarayonida o‘yinchilar diametri taxminan 1 metr bo‘lgan doira ichida joylashadi­
lar. Doiraning tashqarisiga 5–10 dona tennis koptoklari qo‘yib chiqiladi. O‘yinchi tennis koptoklaridan birini bir 
necha metr balandlikka otadi va to‘p havoda bo‘lgan paytda yerda turgan koptoklardan imkon qadar ko‘prog‘ini 
olib, doira ichiga joylashtirishga harakat qiladi. Shundan so‘ng otilgan to‘pni yerga tushirmasdan ilib olishi lozim. 
Vazifani to‘liq va aniq bajargan hamda doira ichiga eng ko‘p koptok joylashtirgan o‘yinchi g‘olib deb topiladi [3]. 

Nishonga ur. O‘yinchilar ikki jamoaga bo‘linadilar. Start chizig‘idan taxminan 10 metr masofada zarba 
berish chizig‘i belgilanadi. Ushbu chiziqdan yana 10 metr uzoqlikda devorga nishon osiladi yoki devorda doira 
chiziladi. O‘yinchilar navbat bilan zarba berish chizig‘iga kelib, nishonga qarata to‘pni yuqoridan zarba berish 
orqali o‘yinga kiritadilar. Zarba berilgandan so‘ng qaytgan to‘p olinadi va navbatdagi sherigiga topshiriladi. O‘yin 
shu tartibda davom ettiriladi. Belgilangan vaqt ichida vazifani birinchi bo‘lib bajargan va nishonga eng ko‘p 
marta aniq zarba bergan jamoa g‘olib deb topiladi [9].

To‘pni to‘g‘ri uzat. O‘yinda ikki jamoa o‘yinchilari bir-biriga qarama-qarshi saf tortib joylashadilar. Jamo­
alar orasidagi masofa taxminan 20 metrni tashkil etadi. Jamoalar o‘rtasida, har bir jamoadan 10 metr maso­
fada ustun o‘rnatiladi. O‘qituvchi signalidan so‘ng har bir jamoadan ikki nafardan o‘yinchi voleybol to‘pini 
havoda, faqat barmoqlar yordamida bir-biriga uzatgan holda ustun tomon harakatlanadilar. Ustunga yetib, qo‘l 
tekkizgach orqaga yugurib qaytadilar va to‘pni navbatdagi juftlikka topshiradilar. O‘yin jarayonida to‘pni ilib olish 
taqiqlanadi. Vazifani xatolarsiz bajargan va o‘yinni birinchi bo‘lib yakunlagan jamoa g‘olib deb topiladi [2].

Quduq (ukrain xalq o‘yini). Mazkur o‘yinda maydonchada xalqalar yordamida ikkita “quduq” hosil qilinadi. 
O‘yinchilar ikki jamoaga bo‘linib, quduqlardan taxminan 5 metr masofada bir qatorda saf tortib joylashadilar. 
O‘qituvchi signalidan so‘ng har bir jamoadan birinchi o‘yinchilar navbat bilan voleybol to‘pini yuqoridan uzatish 
orqali quduq ichiga tushirishga harakat qiladilar. Agar to‘p quduq ichiga tushsa, jamoaga 1 ochko beriladi. 

To‘p quduqni buzsa yoki tashqariga tushsa, 1 jarima ochkosi belgilanadi. O‘yin belgilangan vaqt yoki urin­
ishlar soni davomida o‘tkazilib, eng ko‘p ochko to‘plagan jamoa g‘olib deb topiladi [9].

To‘rtta to‘p. O‘yinda ikki jamoa voleybol maydonchasining qarama-qarshi tomonlarida joylashadi. Har bir 
jamoada ikki nafardan o‘yinchidan iborat juftliklar to‘pni o‘yinga kiritish chizig‘i yonida saf tortadilar. Har bir 
jamoaga ikkitadan voleybol to‘pi beriladi. O‘qituvchi signalidan so‘ng juftliklar bir vaqtda to‘plarni o‘yinga kiri­
tadilar. Agar jamoa maydonida bir vaqtning o‘zida uchta to‘p paydo bo‘lsa yoki o‘yinga kiritilgan to‘p maydon 
tashqarisiga tushsa, to‘r ostidan o‘tsa, ushbu jamoaga −1 ochko belgilanadi. Har bir ochkodan so‘ng to‘pni 
navbatdagi juftliklar o‘yinga kiritadi. O‘yin jarayonida o‘yinchilar voleybol qoidalariga o‘xshash tarzda soat mili 
yo‘nalishida almashib turadilar. −10 ochko to‘plagan jamoa mag‘lub hisoblanadi [8].

1-jadval: Voleybol sport to‘garagida qo‘llaniladigan harakatli o‘yinlarning metodik tasnifi

№ O‘yin nomi Yosh 
guruhi

Qo‘llash 
shakli

Voleybol 
elementi Jismoniy sifat Pedagogik vazifasi Davomiyligi

1 Qaytishi bilan ur 5-6-sinf individual zarba 
aniqligi chaqqonlik harakat aniqligini 

shakllantirish 10-12 daq

2 Orqadan ot va ilib ol 5-6-sinf individual to‘p nazorati tezkorlik reaksiya tezligini 
oshirish 8-10 daq

3 Himoyadan hujumga 5-6-sinf jamoaviy to‘pni qabul 
qilish

chaqqonlik, 
chidamkorlik

jamoaviy hamkorlikni 
rivojlantirish 12-15 daq

4 To‘pni aniq oshir 7-8-sinf individual to‘pni to‘g‘ri 
uzatish

kuch, 
chaqqonlik diqqatni jamlash 10-15 daq

5 Nishonga ur 7-8-sinf individual yuqoridan 
zarba berish kuch, tezkorlik

mo‘ljalga olish 
ko‘nikmasini 
rivojlantirish

10-12 daq

6 To‘pni to‘g‘ri uzat 7-8-sinf juftlik to‘pni uzatish chaqqonlik
juftlikda ishlash 
ko‘nikmasini 
rivojlantirish

10-15 daq

7 Quduq 5-6-sinf individual mo‘ljalga 
olish chaqqonlik diqqatni jamlashni 

rivojlantirish 8-10 daq

8 To‘rtta to‘p 7-8-sinf jamoaviy to‘pni o‘yinga 
kiritish tezkorlik vaziyatni tez baholash 10-15 daq

Metodik tahlil natijalari shuni ko‘rsatdiki, voleybol sport to‘garagi mashg‘ulotlarida harakatli o‘yinlardan 
tizimli foydalanish texnik ko‘nikmalarni shakllantirish jarayonini maqsadli tashkil etish imkonini beradi. Tanlangan 
o‘yinlar yosh xususiyatlariga mos ravishda guruhlarga ajratilib, 5–6-sinflar uchun jismoniy sifatlarni rivojlan­
tirishga, 7–8-sinflar uchun esa yuqoridan to‘pni o‘yinga kiritish, uzatish hamda mo‘ljalga olish elementlarini 
mustahkamlashga yo‘naltirildi.Mazkur yondashuv mashg‘ulot jarayonida texnik harakatlarni takroriy va qiziqarli 
shaklda bajarishga sharoit yaratadi hamda o‘quvchilarning faol ishtirokini rag‘batlantiradi. Jadvalda keltirilgan 
ma’lumotlar har bir o‘yinning muayyan texnik element va jismoniy sifat bilan bog‘liqligini ko‘rsatadi.

Harakatli o‘yinlar o‘quvchilarning yosh va psixofiziologik xususiyatlariga mos holda tanlanishi lozim.
O‘yinlar mashg‘ulotning asosiy qismiga kiritilib, o‘rganilayotgan voleybol texnik elementi bilan bevosita 

bog‘lanishi zarur.
Harakatli o‘yinlardan tizimli (haftasiga kamida 2 marotaba) foydalanish mashg‘ulot samaradorligini oshi­

radi.
O‘yin jarayonida xavfsizlik qoidalariga rioya qilish va ijobiy emotsional muhit yaratish muhim hisoblanadi.

XULOSA
Harakatli o‘yinlardan maqsadli va tizimli foydalanish voleybol sport to‘garagi mashg‘ulotlarida texnik ko‘nik­

malarni samarali shakllantirishga xizmat qiladi. Yosh xususiyatlariga mos tanlangan o‘yinlar mashg‘ulot jara­
yonini faollashtiradi hamda o‘quvchilarning texnik va jismoniy tayyorgarligini uyg‘un rivojlantirish imkonini beradi. 
Shu bois harakatli o‘yinlarni voleybol mashg‘ulotlari tizimiga metodik asosda joriy etish pedagogik amaliyotda 
tavsiya etiladi.

3.	 Normurodov A.N., Usmonxo‘jayev T.S. 210 harakatli o‘yinlar. – Toshkent: ToshDShI nashriyoti, 2001. – 164 b;
4.	 O‘zbekiston Respublikasi Xalq ta’limi vazirligi. Maktab sport to‘garaklarini tashkil etish bo‘yicha metodik ko‘rsatmalar: 

Qaror №452, 15 iyul 2018. – Toshkent, 2018;
5.	 Pulatov A.A., Ummatov A.A. Sport va harakatli o‘yinlar (voleybol): o‘quv qo‘llanma. –Toshkent: “O‘zkitobsavdonashri­

yoti”, 2020. – 224 b;
6.	 Qizi X.U.A. Voleybolni o‘rgatishda harakatli o‘yinlar yordamida jismoniy sifatlarni rivojlantirish. Central Asian Journal of 

Academic Research, 2025, 3(5–2), 103–107;
7.	 Saidnazarov A.U. Sport va harakatli o‘yinlarni o‘qitish uslubiyati: o‘quv qo‘llanma. – Toshkent: “Lesson Press”, 2022. 

– 206 b;
8.	 Usmonxo‘jayev T., Tolipjonovich A. 500 harakatli o‘yinlar. – Toshkent: Yangi asr avlodi, 2014. – 320 b;
9.	 Usmonxo‘jayev T., Xo‘jaev F. 1001 o‘yin: o‘quv-metodik qo‘llanma. – Toshkent: “Ibn Sino”, 1990. – 351 b.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

